[image: image1.png]BERGARAKO UDALA



[image: image2.jpg]




Azalpenak 

Morfosintaxia

Landuko dittugunak:

Nik be bai ikusi dot ≠ Nik be ikusi dot

Entzuten diren akats batzuk eta zuzentzeko proposamenak

· Bihar juango gara be bai   (  Bihar be juango gara

Zubiri anaiek (Euskal Gramatika Osoa) hauxe diote: 

“1. Ere lokailuaren erabileran akats ugari agertu ohi dira. Izan ere, lokailu honek erdaraz oso bestelako erabilera dauka. Normalean, okerrak ERE ez dagokion tokian jartzearen ondorioz gertatzen dira. Adibidez:

	Mikel hemen dago ere.
	Mikel ere hemen dago.

	Bihar joango gara ere bai.
	Bihar ere joango gara.

	Ere bai Mikel etorriko da.
	Mikel ere etorriko da.



Kontuan hartu ERE lokailuak beti joan behar duela erreferentziako osagaiaren atzean eta ondo-ondoan. Hortaz, ezin da hasieran edo bakarrik joan. Adibidez:

	Josuk ekarri du. Ere bai Jonek.
	Josuk ekarri du. Jonek ere bai.

	Ana joan da. Eta ere bai ni.
	Ana joan da. Eta ni ere bai.


(Euskal Gramatika Osoa, 732or.)

2. Bigarren perpausaren osagai guztiak ezabatuta daudenean BAITA/EZTA formak erabili ohi dira, bebai/bezta forma akasdunen ordez.

	-Josu etorriko da, eta zu? -Bebai
	-Baita (ere).

	-Miren ere ez da etorriko? –Bezta.
	-Ezta (ere).


Honela jarraitzen du Zubiri anaien azalpenak:

3. Perpausaren aditza ezkutuan dagoenean, BAI edo EZ gehitu beharra dago baiezko ala ezezkoa den zehazteko. Adibidez:

	Marta badoa, eta ni ere. (Banoa).
	Marta badoa eta ni ere bai.

	Zu ez bazoaz, ni ere. (Ez noa).
	Zu ez bazoaz, ni ere ez.



BAI partikulak aditz-sintagma ordezkatzen du; beraz, aditz-sintagma eta BAI partikula batera erabiltzea ez da zuzena. Adibidez:

	Nik ere bai ikusi dut.
	Nik ere ikusi dut.

	
	Nik ere bai.


4. BAITA/EZTA formak erabiltzean ere, akats ugari sortu ohi dira. Sarritan, EREren ondoan jartzen dira (Adib: ni BAITA ERE). Erabilera hau okerra da; izan ere, erreferentziako osagaia ERE lokailuaren aurrean kokatu behar da beti. Adibidez:

	Mikel zinetokira joan da. Baita ere Koldo.
	Baita Koldo ere.

	                                        Koldo baita ere.
	


5. Aditzekin erabiltzen denean ere, akats ugari sortu ohi dira. Adibidez:

	Pentsatu ezezik, idatzi dut ere.
	Pentsatu ezezik, idatzi ere egin dut.

	Josune etorriz gero, Andoni ere dator.
	Josune etorriz gero, andoni ere badator.


(Euskal Gramatika Osoa, 732or.)

6- Bukatzeko, ez dugu ahaztu behar gaztelaniaz “también”, hurrenkera eta sekuentzietan erabiltzen dela. Kasu horietan euskaraz gainera eta bestalde juntagailuak ere erabili ditzakegu. Horiek aurretik zehaztutakoari zerbait gehitzen diote:

	Eta, bebai, hainbat sari irabazi ditu.
	Eta, gainera, hainbat sari irabazi ditu.

Eta, hainbat sari be irabazi ditu.

	Egia da,  bebai , azterketa oso zaila zela.
	Egia da, bestalde, azterketa oso zaila zela.

Egia da azterketa be oso zaila izan zela.

